
CEREMONI PËR DHURIM TË PAISJEVE PËR 

SEKTORIN PËR KONTROLL TË BRENDSHËM DHE STABDARDE PROFESIONALE PRANË MINISTRISË PËR PUNË TË BRENDSHME 
 

 
Më 12 dhjetor, ambasadori Paul Wohlers dhe ministrja për punë të 
brendshme Gordana Jankullovska nënshkruan një marrëveshje për 
dhurim të mjeteve dhe për sigurim të trajnimit në vlerë prej 104,000 
dollarë amerikanë. Donacioni nga Programi ndërkombëtar trajnues për 

hetim penal (ICITAP) i Departamentit amerikan të drejtësisë i 
dedikohet Sektorit për kontroll të brendshëm dhe standarde 
profesionale pranë Ministrisë për punë të brendshme. Gjatë ceremonisë 

për dorëzim të donacionit, ambasadori Wohlers theksoi që donacioni do 
të përforcojë kapacitetet për zbatim të ligjit duke plotësuar nevojat e 
njësive të përfshira në luftën kundër korrupsionit. 
 

 

Ambasadori Wohlers zyrtarisht dorëzoi mjetet dhe materialet trajnuese për Ministrinë e punëve të brendshme. 

 

-------------------------------------------------------------------------------------------------------------------- 

Fjalim i ambasadorit të SHBA-ve Paul D. Wohlers 
 
12 dhjetor 2011, 1400-1430 
 
Ju faleminderit, ministresha Jankullovska. Është kënaqësi që jam sot këtu për të demonstruar edhe një herë 
përkushtimin praktik të Shteteve të Bashkuara ndaj përforcimit të zbatimit të ligjit në Maqedoni. Donacioni i 
sotëm është një kontribut domethënës dhe konkret si ndihmë për përpjekjet e Qeverisë së Maqedonisë në 
luftën kundër korrupsionit dhe krimit të organizuar.  
 
Ky donacion është mundësuar përmes përpjekjeve të përbashkëta të Departamentit amerikan të drejtësisë dhe 
Ministrisë për punë të brendshme të Maqedonisë. Kjo është fryt i bashkëpunimit profesional që përfshin 
Programin ndërkombëtar për përkrahje për trajnime në lëminë e hetimeve penale (ICITAP) dhe Ministrinë për 
punë të brendshme të Maqedonisë.  
 
Kam kënaqësinë që në mënyrë zyrtare, dhe në emër të Qeverisë dhe taksapaguesve të SHBA-ve, të dhuroj paisje 
dhe pako për trajnim që arrijnë vlerën e përgjithshme prej 104.000 dollarë amerikanë. Kjo paraqet vazhdim të 
ndihmës teknike që kemi siguruar gjatë dy viteve të kaluara për Sektorin për kontroll të brendshëm dhe 
standarde profesionale. Këto paisje dhe trajnimi që kemi dhuruar do të përforcojë edhe më tepër kapacitetet e 
organeve për zbatim të ligjit, duke i plotësuar nevojat e njësive të përfshira në luftën kundër korrupsionit. 
Suksesi në këtë lëmi është me rëndësi thelbësore për përpjekjet e Qeverisë të Maqedonisë për të përforcuar 
sundimin e ligjit në të gjitha nivelet e qeverisë dhe në të gjitha nivelet e shërbimit shtetëror të Maqedonisë.  
 
Përveç sigurimit të paisjeve, Ambasada e SHBA-ve vazhdon të përkrah Ministrinë për punë të brendshme duke 
siguruar këshilltar që çdo ditë punon me kolegët nga Sektori për kontroll të brendshëm dhe për standarde 
profesionale me qëllim që të ngritet niveli i hulumtimeve profesionale.  

Arrestimet e fundit dhe paditë penale për korrupsion janë shenjë pozitive. Ne përurojmë të gjithë zyrtarët që 
janë përgjegjës për këtohetime. Prokurorët publik kanë përgjegjësi të dëshmojnë këto raste dhe gjyqet të 
mbajnë dëgjime për këto raste, edhe atë shpejt dhe në mënyrë të drejtë. Ne jemi në pritje të zgjidhjes së tyre. 
Sidoqoftë, ne duhet të pranojmë që përpjekjet e të kaluarës nuk do të garantojnë arritje në të ardhmen. Andaj, 
ftojmë edhe policinë edhe qytetarët e Republikës së Maqedonisë që të punojnë së bashku në luftën kundër 
korrupsionit dhe të gjitha formave të krimit të organizuar. Secili ka një rol të rëndësishëm në përmirësimin e 
sundimit të ligjit në shoqëri.    
 
Në do të vazhdojmë të përkrahim përpjekjet tuaja dhe të kërkojmë mënyra të reja për të punuar së bashku 
kundër këtyre problemeve globale.  
 
Ju faleminderit.   


